JABATAN KEMAJUAN ISLAM MALAYSIA

TEKS KHUTBAH

Tajuk:

TERIMA KASIH CIKGU

Tarikh Dibaca:

8 ZULKAEDAH 1445H /
17 MEI 2024

Disediakan oleh:

Jabatan Kemajuan Islam Malaysia




E.|J=_AK'M Khutbah Jumaat Terima Kasih Cikgu

|JAKIM
[
[ [

hsde ] ol o LLo2 5T

l:\BATAN KEMAJUAN ISLAM MALAYSIA

TERIMA KASIH CIKGU
17 MEI 2024 / 8 ZULKAEDAH 1445H

s s34

f’)‘ S S Al 5 el
E )!/:3 . “’333 \:h,‘/ 9’5 9!’ \)j::' 9’5 J,:oj ”E / /9
(5,201 5,5) (151) §,20a5 158,88 5 G (el 484 b«—«iﬂ

@ rw S S BPoer Z@Sb wE Proir S o P - I

E I RN VENP Bt R QTR - TN TR

e pod S or Wi w or - s 0 - P - I 0/ /e s &b ows s owo s
sbe b el Ll oGl oy A wge s lon oy a2y dl Joy d# L do Ly
- P » Z 7 > oo s P s -

P - - P -’ /0/ 0// o 2

wa XJ\,J utbj AJ)‘ (5}4~ 6@} ;,a}\ C&U\ \}m\ C&U\

SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam rahmat Allah SWT. Berikan
sepenuh perhatian kepada khutbah yang akan disampaikan dan janganlah melakukan
perkara-perkara yang lagha seperti berbual-bual dan bermain telefon bimbit. Mudah-
mudahan khutbah ini akan memberi banyak pengajaran kepada kita semua.

Pada hari ini saya akan membicarakan khutbah bertajuk: “Terima Kasih Cikgu”.

Sebelum itu, saya ingin mengajak seluruh umat Islam untuk terus mendoakan

keselamatan penduduk Palestin yang sekian lama menjadi mangsa kekejaman rejim

zionis Israel laknatullahi alaihim. Semoga mereka semua segera bebas merdeka dan
memiliki kembali tanah air mereka. Saya juga ingin menyeru kepada semua untuk
mendoakan kesejahteraan dan keselamatan negara kita khususnya dan seluruh dunia
umumnya dari sebarang bentuk malapetaka, kekacauan dan huru-hara serta dijauhkan

dari sebarang bentuk pertelingkahan dan peperangan.

SIDANG JEMAAH YANG DIKASIHI SEKALIAN,

Perjalanan hidup kita - selain dari berkat usaha, perahan keringat dan iringan doa ibu bapa
- ada jasa dan sumbangan yang tidak kurang besarnya dimainkan oleh para guru. Tidak
kiralah sama ada guru di peringkat awal persekolahan, yang mengajar kita membaca,
mengira dan menulis, seterusnya peringkat rendah dan menengah hinggalah ke peringkat
pengajian tinggi, juga termasuklah guru-guru yang mengajar kita walau tidak formal seperti

dalam kuliah-kuliah di masjid dan surau.

Guru ialah insan yang memiliki kedudukan yang sangat mulia. Mereka merupakan “ibu

bapa kedua”, yang turut bertanggungjawab selain ibu bapa dalam melahirkan masyarakat

yang berilmu pengetahuan dan berakhlak mulia. Kerjaya sebagai guru merupakan antara

pekerjaan yang mulia dan dipandang tinggi. Malah, seseorang yang bergelar guru akan

tetap dipanggil guru atau cikgu sehinggalah dia meninggal dunia sekalipun.

SIDANG JEMAAH YANG DIRAHMATI ALLAH,
Para guru memiliki segunung ilmu untuk dicurahkan pula kepada anak murid. Mereka

mengorbankan jiwa dan raga mereka mendidik ramai pelajar yang terdiri dari pelbagai

bangsa dan agama tanpa penat lelah kerana para guru menyedari bahawa mereka
sedang mendidik anak bangsa yang nantinya akan mentadbir dan memimpin negara di
masa hadapan kelak. Oleh sebab itu, betapa mulianya para guru ini yang memiliki
kelebihan ilmu yang disebutkan dalam sebuah hadis. Diriwayatkan oleh Abu Darda’ RA,
bahawa Nabi SAW:

Maksudnya: “Sesungguhnya kelebihan orang yang alim dibanding dengan ahli ibadah
lalah seperti bulan pada malam purnama atas seluruh bintang”. (Hadis riwayat Abu
Daud)

Para guru juga mendapat jaminan pahala kerana menunjukkan jalan ilmu dan kebaikan.
Sabda Rasulullah SAW:

Maksudnya: “Sesungguhnya orang yang menunjuk kepada perkara kebaikan, pahalanya
seperti orang yang melakukannya”. (Hadis riwayat al-Tirmidzi)

SIDANG JEMAAH YANG DIKASIHI SEKALIAN,

Selayaknya, guru dihormati _dan dipelihara dari segenap sudut termasuklah dari seqi

kebajikan mereka. Imam al-Ghazali pernah berkata: “Menghormati dan memuliakan guru
merupakan tugas dan kewajipan kita sebagai anak dan murid. Guru bagaikan orang tua

kita sendiri yang wajib kita hormati dan muliakan”.

Kita juga hendaklah sentiasa beradab dengan guru sama ada melalui perbuatan, atau
percakapan. Para ulama terdahulu cukup beradab dan sangat menghormati para guru
mereka. Diceritakan oleh Imam al-Syafie: “Aku membuka halaman kertas di hadapan
Imam Malik perlahan-lahan kerana bimbang beliau mendengar bunyi kertas tersebut’.
Begitu juga sebagaimana diceritakan oleh al-Rabi’ bin Sulaiman: “Aku tidak berani
meneguk air apabila Imam Syafie berada di hadapanku kerana menghormatinya”.

Manakala Ata’ bin Abi Robah pula menceritakan bahawa: “Aku pernah mendengar
seseorang menceritakan sesuatu sedangkan aku lebih mengetahui tentang perkara itu.
Namun, aku tetap mendengarnya dan berpura-pura tidak tahu langsung tentang perkara

tersebut”.

SIDANG JEMAAH YANG DIKASIHI SEKALIAN,

Kita juga hendaklah berterima kasih kepada guru-guru yang telah banyak berjasa kepada

kita. Allah SWT mengangkat martabat seorang guru dan pendidik yang benar-benar ikhlas
menyampai ilmu. Oleh itu, dalam masa yang sama juga para guru dan pendidik hendaklah

melaksanakan tugas yang mulia ini dengan penuh ikhlas dan amanah sesuai dengan

kemuliaan yang diberikan oleh Islam. Imam al-Mawardi membekalkan sebuah nasihatnya

kepada para guru:

Maksudnya: “Antara adab mereka (guru) ialah menjadikan matlamat mendapat

keredhaan Allah dengan mengajar sesiapa yang mereka ajar, mengharapkan ganjaran

Allah SWT dengan memberi tujuk ajar kepada mereka yang diberi tunjuk ajar tanpa

mengharapkan gantian dan tanpa mengharapkan rezeki daripadanya”.

Doakanlah kesejahteraan mereka sebagaimana dianjurkan oleh Rasulullah SAW:

Maksudnya: “Sesiapa yang berbuat kepada kamu kebaikan maka balaslah. Jika kamu
tidak mempunyai sesuatu untuk membalasnya, maka doakanlah dia, sehingga kamu

merasakan bahawa kamu sudah membalasnya”. (Hadis riwayat Abu Daud)

SIDANG JEMAAH YANG DIKASIHI SEKALIAN,
Justeru, mengakhiri khutbah pada hari ini, yang didedikasikan khusus buat para guru

sempena Hari Guru, saya ingin meninggalkan beberapa pesanan;

Pertama: Para guru boleh dianggap sebagai ibu bapa kedua kita yang turut
bertanggungjawab membentuk peribadi kita sehingga ke hari ini. Mereka hendaklah
melaksanakan tugas yang diamanahkan dengan penuh ikhlas dan amanah.

Kedua: Selayaknya guru itu dipelihara kebajikannya dan kita bertanggungjawab juga
untuk menghormati dan beradab dengan mereka.

Ketiga: Kita hendaklah mendoakan kesejahteraan para guru dan berterima kasih kepada
mereka atas jasa dan sumbangan mereka dalam memandaikan anak bangsa termasuklah

kita dan anak-anak Kkita.

Firman Allah SWT dalam Surah al-Mujaadalah ayat 11:

Maksudnya: “Wahai orang-orang yang beriman! Apabila diminta kepada kamu memberi

lapang dari tempat duduk kamu (untuk orang lain) maka lapangkanlah seboleh-bolehnya

supaya Allah melapangkan (segala halnya) untuk kamu. Dan apabila diminta kamu

bangun maka bangunlah, supaya Allah meninggikan darjat orang-orang yang beriman di
antara kamu, dan orang-orang yang diberi ilmu pengetahuan agama (dari kalangan kamu)

- beberapa darjat. Dan (ingatlah), Allah Maha Mendalam PengetahuanNya tentang apa

yang kamu lakukan”.

KHUTBAH KEDUA

SIDANG JEMAAH YANG DIKASIHI SEKALIAN,

Bertakwalah kepada Allah SWT dengan sebenar-benar takwa supaya kita mendapat

'T

keredhaan-Nya. Bersempena penganjuran Majlis Tilawah dan Hafazan al-Quran
Peringkat Kebangsaan Tahun 1445H/2024M anjuran Jabatan Kemajuan Islam
Malaysia (JAKIM) dan Kerajaan Negeri Pahang Darul Makmur yang akan bermula
pada 23 — 28 Mei 2024, marilah kita mengambil sebanyak-banyaknya ibrah dan hikmah
yang terkandung pada ayat-ayat suci al-Quran yang akan diperdengarkan oleh gari dan
gariah dari seluruh Malaysia. Semoga cahaya al-Quran akan terus menjadi “guru” yang

akan membimbing kita semua meniti jalan menuju rahmat dan keredhaan Allah SWT.

Pada hari yang mulia ini juga, marilah kita memperbanyakkan berselawat ke atas kekasih
kita, Nabi Muhammad SAW sebagaimana perintah Allah SWT dalam Surah al-Ahzab ayat
56:

